
Ceist i gcomhair freagra ó bhéal O-000004/2024
ar an gCoimisiún
Riail 136
Christian Ehler
thar ceann an  Choiste um Thionsclaíocht, um Thaighde agus um Fhuinneamh
Jean-Lin Lacapelle
thar ceann an  Choiste um Ghnóthaí Eachtracha

Ábhar: Comhaontuithe comhlachais maidir le rannpháirtíocht tríú tíortha i gcláir an Aontais

Maidir le saincheist na gcomhaontuithe idirnáisiúnta maidir le rannpháirtíocht tríú tíortha i gcláir an 
Aontais (‘comhaontuithe’), iarrtar ar an gCoimisiún na ceisteanna seo a leanas a fhreagairt:

1. I bhfianaise na gcumhachtaí leathana a leithdháiltear ar an gComhchoiste a bhunaítear faoin 
dréacht-chomhaontú idir an tAontas agus an Nua-Shéalainn (lena n-áirítear a chumas na 
Prótacail ar chomhlachais le cláir an Aontais a ghlacadh agus a leasú gan rannpháirtíocht 
pharlaiminteach bhreise), cén chaoi a bhfuil sé beartaithe ag an gCoimisiún a áirithiú go 
gcoinneoidh Parlaimint na hEorpa maoirseacht agus a cumhacht toilithe maidir le comhlachais a 
bheidh ann amach anseo le cláir an Aontais?

2. An féidir leis an gCoimisiún gealltanas a thabhairt trédhearcacht a mhéadú i ndáil le cur chun 
feidhme na gcomhaontuithe trí thuairisciú rialta agus mionsonraithe, chun a chur ar a cumas don 
Pharlaimint a cearta maoirseachta a fheidhmiú?

3. An ndéanfaidh an Coimisiún comhaontuithe amach anseo a struchtúrú ar bhealach a ráthóidh 
urraim do shainchumais na Parlaiminte maidir le comhaontuithe ar aon chomhlachas le clár de 
chuid an Aontais?

4. An seolfaidh an Coimisiún caibidlíocht maidir le comhaontú idirinstitiúideach a chloíonn go 
hiomlán le fuarlitir agus le spiorad na gConarthaí, agus lánurraim á tabhairt do phrionsabal an 
ghrinnscrúdaithe Pharlaimintigh i gcur chun feidhme na gcomhaontuithe comhlachais, lena n-
áirítear a mhéid a bhaineann le prótacail a ghlacadh agus a leasú?

